 ФОНЕТИКЭ, ГРАФИК А, ОРФОЭПИ, БЭШЭГЭЙ ДYРИМ
ХЭЛЭЛГЫН АБЯАНУУД.

Фонетикэ – грек γгэ               Орфографи – грек γгэ       Графика – грек γгэ                        
фоне – абяан – абяануудые    орфос - зγбөөр                   графо – бэшэнэб,                       
γзэдэг эрдэм                             графо – бэшэнэб - зγб      зуранаб –  абяануудые
                                                  бэшэлгэ тухай эрдэм         зγбөөр тэмдэглэлгэ
                                                                                               γзэдэг эрдэм
                                                                                                     
Буряад хэлэндэ хэды абяан бииб?


Абяан γгэ соо ямар γγргэ                                        Удаан ба тγргэн аялганууд                                                
             дγγргэнэб?                                                   γгэ соо ямар γγргэ дγγргэнэб?  

Абяанууд ямар байдаг бэ?

Аман хэлэлгэ юунhээ                                                       Үе гэжэ юун бэ?
бγридэнэб?                                                                         Үенγγд ямар байдаг бэ?

 Фонетикэ
Графика

Аман хэлэлгэ бэшэг дээрэ                                         Юундэ абяанууд γзэгγγдтэ орходоо 
ямар графическа аргануудаар                                   орходоо олон бэ?
дамжуулагданаб?

Юундэ алфавит хэрэгтэйб?                                       Буряад хэлэндэ хэды             
                                                                                     γзэгγγд бэ?

Алфавит ба азбука гэжэ юун бэ?

Хэлэлгын абяанууд.

Yгэ абяануудhаа бγридэдэг. Жэшээлхэдэ: Баян намар гэхэдэ, баян гэжэ γгэ 5 абяанhаа бγридэнэ: б, а, j, а, н; намар гэжэ γгэ 5 абяанhаа бии болоно: н, а, м, а, р. 
Хэлэнэй абяанууд 2 ехэ бγлэгтэ хубаарна: аялган болон хашалган абяанууд.
 Аялган абяанууд  дуунhаа бүридэнэ. Аялган абяануудые үгүүлхэдэ, агаар аман соогуур  ямаршье hаадгγйгөөр гарадаг. Жэшээнь: а, о, э. Буряад хэлэндэ найман гол аялган абяан бии: а, о, у, э, өө, γ, ы, и.
Хашалган абяануудые γгγγлхэдэ, уушхан сооhоо гараhан агаар элдэб  торолтонуудтай ушардаг: хэлэн, урал г.м. Жэшээнь, б гэхэдэ, агаар уралда хаагдан, тэрэниие дэлбэлжэ гарана; с гэхэдэ, агаар хэлэн болон тангалайда хаагдан, уйтахан забhараар гарана. Хашалган бγхэниие γгγγлхэдэ, шууяан гарадаг. Нэгэ зарим хашалган шууяан дуун хоёрhоо бγридэдэг, жэшээнь: б, л, р. Нγгөө зарим хашалган абяанууд гансал шууяанhаа бγридэдэг, жэшээнь: п, ш, с.

	 Аялган абяанууд болон үзэгүүд.
Түрүүн хашалган абяануудые, тиигээд аялган абяануудые үгүүлэгты: д-т; а-о; б-п; у-ү; з-с.
Хашалган абяануудые   үгүүлхэдэ, амилhан агаар ниилэлдэhэн уралнуудта, шүдэндэ няагдаhан хэлэндэ торолдоно.
Аялган абяануудые үгүүлхэдэ, тиигэжэ торолдоно гү?
Үгүүлхэдэ аман сооhоо агаарай hаадгүйгөөр гараhан абяае аялган абяан гэдэг. Аялган абяан гансал дуунай хабаадалгатайгаар бии болодог, үгүүлхэдэ шууяагүй байдаг.
+ Үгтэhэн үгэнүүд соо аялган абяагаар үгэнүүдэй удха ондоо болоно гү?
Хара, хэрэ, хоро;  таха, тэхэ;  гал, гол;  шара, шэрэ, шүрэ; hара, hоро. 
Аялгануудай илгаа

 Аялган абяанууд γгγγлэгдэхэ талаараа хоёр  янза байдаг: тγргэн ба удаан.
Тγргөөр γгγγлэгдэhэн аялган абяануудые нэгэ γзэгөөр (а, о, у, э, γ, и), удаанаар γгγγлэгдэдэг аялган абяануудые хоёр γзэгөөр (аа, оо, уу, ээ, өө, γγ,  ии), харин ы нэгэ үзэгөөр тэмдэглэдэг. Энээнhээ гадна зөөлэн хашалганай удаа γгγγлэгдэhэн хэлэнэй урдуурхи ба хойгуурхи тγргэн ба удаан аялгануудые йотированна я, е, ё, ю, яа, еэ, ёо, юу аялган γзэгγγдээр тэмдэглэнэбди.
Дифтонгнууд хоёр ондоо абяае ниилүүлэн үгүүлэгдэдэг тула хоёр ондоо үзэгөөр тэмдэглэгдэдэг ( ай, ой, уй, эй, үй).
Аялган абяанууд бии болодог газараараа гурбан янза байдаг: хэлэнэй γзγγрэй гγ,  али урдуурхи (э, γ, ээ, өө,  γγ, эй, yй), хэлэнэй дундуурхи (ы, и, ии), хэлэнэй узуурай гү, али хэлэнэй хойгуурхи (а, о, у, аа, оо, уу, ай, ой, уй).
Хэлэнэй урдуурхи аялган  абяануудые тэмдэглэдэг γзэгγγдые эмэ аялган γзэгγγд гэдэг. Хэлэнэй дундуурхи аялган абяануудые тэмдэглэдэг үзэгүүдые эрсэ, хэлэнэй хойгуурхи аялган абяануудые тэмдэглэдэг үзэгүүдые эрэ үзэгүүд гэдэг юм.
Йотированна аялганууд хоёр абяанhаа бγридэдэг: я - йа, яа - йаа, ё -йо, ёо - йоо. Эдэ эрэ γзэгγγд болоно. Тиихэдэ е - йэ, еэ - йээ эмэ γзэгγγд болоно. Харин ю, юу γзэгγγд эрэшье, эмэшье γзэгγγдэй тоодо ородог. Юундэб гэхэдэ, тэдэ хэлэнэй хойгуурхишье, урдуурхишье аялган абяа тэмдэглэдэг: ю - йу гγ, али йγ, юу  йуу гγ, али йγγ. Йотированна аялганууд γгын эхиндэ (ендэр, ёохор, яhан, юhэ), аялганай удаа (гоё, ая ), ъ, ь γзэгγγдэй удаа (эрье, горьё,) бэшэгдэдэг. Эдэ ушарнуудта тэдэ хоёр абяа тэмдэглэнэ, жэшээнь: ендэр-йэндэр, ёохор-йоохор, яhан- йаhан, юhэ- йуhэ. 
Мγн йотированна аялганууд хашалганай зөөлэниие харуулаад (барюул, хорёо, мянган), нэгэ абяа тэмдэглэдэг.  Жэшээнь, хяhа гэжэ γгэдэ я γзэг х хашалганай зөөлэниие тэмдэглэхэhээ гадна, тγргэн а абяа тэмдэглэнэ; герой гэжэ γгэдэ е γзэг г хашалганай зөөлэниие, мγн тγргэн э; дорюун гэжэ γгэдэ юу γзэг р хашалганай зөөлэниие ба уу гэжэ  удаан абяа тэмдэглэнэ.
	
[bookmark: _GoBack]  Yгын γе. Yгэ таhалжа бэшэлгэ 
Yгэ γгγγлхэдэ, тэрэ бэлээр хэдэн хуби боложо таhардаг. Үгын  нэгэ хубиие γе гэдэг. 
Yгэ соо хэды аялган байнаб, тэды γе байха: гар, шу - буун, го - ё - хон, хай - ла - ба, дон - го - до - бо. 
Ажаглалта. Удаан аялганууд ба дифтонгнууд хоёр γзэгөөр тэмдэглэгдэбэшье, нэгэ абяан гэжэ тоологдодог тула γенγγдтэ  илгахада  таhардаггγй: та - ряан, уу - рал, хай - ша, ай - маг. 
Yгэнγγдэй нэгэ мγртэ багтахагγй байгаа хадань, hγγлшынь γгые γеэрнь таhалжа нγγлгэдэг: до – лоо – го - но, байр – ла - ба. 
Мγрэй hγγлдэ ганса тγргэн аялганhаа бγридэhэн γеые орхижо болохогγй, харин ганса удаан аялганhаа ба дифтонгhоо бγридэhэн γеые орхижо болохо: олон, аха, аа - дар, ай - дар. Энээнhээ гадна ъ, ь γзэгγγдые урда тээхи γзэгγγдhээнь hалгаажа болохогγй, иигэжэ таhалха: сэдь - хэл, эль - гэн, сло - варь, курь - ер. 
 Йотированна үзэгүүд.
1. Йотированна аялган үзэгүүд  үгын эхиндэ, үеын эхиндэ, зѳѳлэн тэмдэгэй (ь) удаа хэрэглэгдэхэдээ, хоёр абяа тэмдэглэдэг: я- [й'а], яа- [й'а:], е-[й'э], еэ-[й'э:],ё-[й'о],ёо-[й'о:],ю-[й'у],гү, али [й'ү],юу- [й'у:]гү, али [й'ү:].
Жэшээнь: ендэр- [й'эндэр], ёохор- [й'о:хор], яһан- [й'аһан], юһэ- [й'уһэ], гоё-[гой'о], ая-[ай'а],эрье-[эр'й'э],горьё-[гор'й'о].
Йотированна аялган үзэгүүд хашалганай  хойно  хэрэглэгдэхэдээ, тэрэнэй зѳѳлэниие харуулдаг, нэгэ абяа тэмдэглэдэг.
Жэшээнь: барюул, хорёо, мянган.
2. Йотированна  үзэгүүд соо я, яа, ё, ёо  үзэгүүд эрэ гэжэ тоологдодог, е, еэ –эмэ үзэгүүд, ю, юу- эрсэ аялган үзэгүүд гэжэ тоологдодог.





S1. Точконуудай орондо удаан аялгануудые, дифтонгнуудые зүбөөр табигты. Тус текстдэ нэрэ үгэгты. Текст сооhоо hархяагуудай нэрэнүүдые түүжэ бэшэгты. Һархяагууд тухай юу мэдэхэ болобобта? Тобшохон найруулга бэшэгты.

Һарх…г…д зунай хоёрдохи хахадhаа эхилжэ, түргэн ургадаг.  Һарх…г…д  тусхай модод… хаж…да ургадаг. Сагаан hарх…гууд хуhан…, хас…р…н, дуб модоной хажууда; ул…hанай hархяаг ул…hантай, хуhантай; шара hархяаг хасуури, нарhа т…рожо; маслятан…д нарhан…, шэнэhэн… хажууда, хуhанай hархяаг хуhанай дэргэдэ ургадаг. Эдэ булта хүнэй эдидэг hарх…г…д  гээшэ…
S2. Уншагты. Йотированна  үзэгүүдтэй   үгэнүүдые илгагты.
Газаа яаһан дулаахан бэ? Аятай зохидоор наран шарана. Нюргаяа шаруулһан добо гүбээнүүд   һажана. Нарһан тужашье хүхюу шэнги. Талын нюруу жэргэмэлэй хонгёо дуу хүлеэжэ ядаһан хэбэртэй. 
Г. Дашабылов

